
jIvanmukti gItA

ಜೀವನ್ಮುಕ್ತಿ ಗೀತಾ

ಅಸತೋ ಮಾ ಸದ್ಗಮಯ .

ತಮಸೋ ಮಾ ಜ್ಯೋತಿರ್ಗಮಯ .

ಮೃತ್ಯೋರ್ಮಾ ಅಮೃತಂಗಮಯ ..

ಸರ್ವಭೂತಾಂತರಸ್ಥ್ಯಾಯ ನಿತ್ಯಮುಕ್ತಚಿದಾತ್ಮನೇ .

ಪ್ರತ್ಯಚ್ಚೈತನ್ಯರೂಪಾಯಮಹ್ಯಮೇವ ನಮೋ ನಮಃ ..
ಸರ್ವಭೂತಾನರ್ವರ್ತಿನೇ ನಿತ್ಯಮುಕ್ತಚಿದ್ಸ್ವರೂಪಿಣೇ ಸರ್ವಸಾಕ್ಷಿಣೇಮಹ್ಯಮೇವ
ಸ್ವಾತ್ಮನ ಏವ ನಮಃ .ನಮ ಇತಿ ದ್ವಿರುಕ್ತಿಃ ಆದರಾರ್ಥಂ ..

ಜೀವನ್ಮುಕ್ತಿಶ್ (ಮುಕ್ತೋ -ಖ)ಚಯಾ ಮುಕ್ತಿಃ ಸಾ ಮುಕ್ತಿಃ ಪಿಂಡಪಾತನೇ .

ಯಾಮುಕ್ತಿಃ ಪಿಂಡಪಾತನೇ ಸಾ ಮುಕ್ತಿಃ ಶುನಿಶೂಕರೇ (ಸೂಕರೇ - ಕ).. 1..
ಜೀವನ್ಮುಕ್ತಿರಿತಿ ಯಾ ಮುಕ್ತಿರುಚ್ಯತೇ ಸಾ ಯದಿ ಪಿಂಡಪಾತನ ಪರಾ ತರ್ಹಿ
ಸಾ ಮುಕ್ತಿಃ ಸೂಕರಾದಿಷ್ವಪಿ ಪ್ರಸಕ್ತಾ ಭವತೀತ್ಯರ್ಥಃ .
ಪಿಂಡಪಾತನಂ ನ ಜೀವನ್ಮುಕ್ತಿರಿತಿ ಭಾವಃ ..
ಜೀವಃ ಶಿವಃ ಸರ್ವಮೇವ ಭೂತೇಷ್ವೇವಂ (ಭೂತೇ ಭೂತೇ -ಖ)ವ್ಯವಸ್ಥಿತಃ .
ಏವಮೇವಾಭಿಪಶ್ಯನ್ಹಿ (ಏವಮೇವಪಶ್ಯತಿಯೋ -ಖ)ಜೀವನ್ಮುಕ್ತಃ ಸಉಚ್ಯತೇ
.. 2..

ಜೀವ ಇತಿಯಃ ಸಃ ಸರ್ವಭೂತೇಷ್ವಪಿ ಶಿವತ್ವೇನೈವ ವ್ಯವಸ್ಥಿತಃ ಶಿವ ಏವ .

ತಜ್ಜ್ಞಾನೀ ಜೀವನ್ಮುಕ್ತ ಇತ್ಯರ್ಥಃ ..
ಏವಂ ಬ್ರಹ್ಮ ಜಗತ್ಸರ್ವಮಖಿಲಂ ಭಾಸತೇ ರವಿಃ .
ಸಂಸ್ಥಿತಂ ಸರ್ವಭೂತಾನಾಂ ಜೀವನ್ಮುಕ್ತಃ ಸ ಉಚ್ಯತೇ .. 3..

ಯಥಾ ರವಿಃ ಸರ್ವಂ ಜಗದ್ಭಾಸತೇ ಏವಂ ಬ್ರಹ್ಮ ಸರ್ವಭೂತಾನಾಮಾತ್ಮತ್ವೇನ
ಸಂಸ್ಥಿತಂ ಸದಖಿಲಂ ಭಾಸತೇ ಪ್ರಕಾಶ್ಯತಿ .ಏವಮೇವಾನ್ಹಿಪಶ್ಯನ್ ಇತ್ಯನುವರ್ತತೇ
.

ಸಃ ತಾದೃಶಃ ಜ್ಞಾನೀ ಜೀವನ್ಮುಕ್ತ ಇತ್ಯುಚ್ಯತೇ ಇತ್ಯರ್ಥಃ ..
ಏಕಧಾ ಬಹುಧಾ ಚೈವ ದೃಶ್ಯತೇ ಜಲಚಂದ್ರವತ್ .

ಆತ್ಮಜ್ಞಾನೀ ತಥೈವೈಕೋ ಜೀವನ್ಮುಕ್ತಃ ಸ ಉಚ್ಯತೇ .. 4..

ಜಲಚಂದ್ರವಜ್ಜಲೇ ಚಂದ್ರಃ ಯಥಾನೇಕಧಾ ದೃಶ್ಯತೇ ತಥೈವ ಏಕಃ ಆತ್ಮ .

ಜೀವನ್ಮುಕ್ತಿ ಗೀತಾ

ಉಪಾಧಿಭೇದೇನ ಇತ್ಯಧ್ಯಾಹಾರಃ.... ಏಕಧಾ ಬಹುಧಾ ಚೈವ ದೃಶ್ಯತೇ .

ಏವಮಾತ್ಮಾನಂ
ಯೋ ಜಾನಾತಿ ಸಃ ಆತ್ಮಜ್ಞಾನೀ ಜೀವನ್ಮುಕ್ತ ಇತ್ಯುಚ್ಯತೇ ..

ಸರ್ವಭೂತೇ ಸ್ಥಿತಂ ಬ್ರಹ್ಮ ಭೇದಾಭೇದೋ ನ ವಿದ್ಯತೇ .

ಏಕಮೇವಾಭಿಪಶ್ಯಂಶ್ಚ (ಪಶ್ಯತಿ -ಖ)ಜೀವನ್ಮುಕ್ತಃ ಸ ಉಚ್ಯತೇ .. 5..

ಬ್ರಹ್ಮ ಸರ್ವಭೂತಸ್ಥಿತಂ .ಯತ್ರ ಭೇದೋಽಭೇದಃ ಭೇದಾಭೇದೋ ನ ವಿದ್ಯತೇ .

ತದೇಕಮೇವ .ಏವಮಭಿಪಶ್ಯಂಶ್ಚ ಯಃ ಸ ಜೀವನ್ಮುಕ್ತ ಇತ್ಯುಚ್ಯತೇ ..

ತತ್ತ್ವಂ ಕ್ಷೇತ್ರಂ ವ್ಯೋಮಾತೀತಮಹಂ ಕ್ಷೇತ್ರಜ್ಞ ಉಚ್ಯತೇ .

ಅಹಂ ಕರ್ತಾ ಚ ಭೋಕ್ತಾ ಚ (ಅಹಂ ಕರ್ತಾ ಅಹಂ ಭೋಕ್ತಾ -ಖ)ಜೀವನ್ಮುಕ್ತಃ ಸ
ಉಚ್ಯತೇ .. 6..

ತತ್ತ್ವಸ್ವರೂಪಮೇವಾಸ್ತಿ . ಕ್ಷೇತ್ರಮಾಕಾಶಾತೀತಂ,ಪರಮಾತ್ಮ ಕ್ಷೇತ್ರಜ್ಞಃ .
ಕರ್ತೃತ್ವಂ ಭೋಕ್ತೃತ್ವಂ ಚ ತಸ್ಯೈವ . ಏವಂ ಯೋ ವಿಜಾನಾತಿ ಸಃ ಜೀವನ್ಮುಕ್ತ
ಉಚ್ಯತೇ ..

ಕರ್ಮೇಂದ್ರಿಯಪರಿತ್ಯಾಗೀ ಧ್ಯಾನವರ್ಜಿತಚೇತಸಃ (ಚೇತಸಂ -ಖ).

ಅತ್ಮಜ್ಞಾನೀ ತಥೈವೇಕೋ ಜೀವನ್ಮುಕ್ತಃ ಸ ಉಚ್ಯತೇ .. 7..

ಕರ್ಮೇಂದ್ರಿಯಪರಿತ್ಯಾಗೀ ಸ್ವಸ್ವವ್ಯಾಪಾರರಹಿತಾನಿಜ್ಞಾನೇಂದ್ರಿಯಾಣಿಕರ್ಮೇಂದ್ರಿಯಾಣಿ
ಚಕುರ್ವನ್ ತಾನಿ ಪರಿತ್ಯಜತೀತ್ಯರ್ಥಃ .ತಥ್ಹಾ ಚೇತೋಽಪಿ ವಿಷಯಧ್ಯಾನವರ್ಜಿತಂ
ಕರೋತ್ಯೇವಮದ್ವಯಂ ಜಾನಾತಿ ಯಃ ಸಃ ಜೀವನ್ಮುಕ್ತಃ ..
ತತ್ತ್ವಂ ಕೇವಲಂ ಕರ್ಮ (ಕರ್ಮೋ -ಖ)ಶೋಕಮೋಹಾದಿವರ್ಜಿತಂ .

ಶುಭಾಶುಭಪರಿತ್ಯಾಗೀ ಜೀವನ್ಮುಕ್ತಃ ಸ ಉಚ್ಯತೇ .. 8..

ಜ್ಞಾನಿನಾ ಯತ್ಕರ್ಮ ಕ್ರಿಯತೇ ತಚ್ಛೋಕಮೋಹಾದಿವರ್ಜಿತಂ . ತಚ್ಚ ಕೇವಲಂ
ಶಾರೀರಪರಿರಕ್ಷಣಾಯೈವ .ಏವಂ ತೇನ ಶುಭಾಶುಭಾದಿಕಂ
ಪರಿತ್ಯಕ್ತಂ ಭವತಿ .ಸ ಜೀವನ್ಮುಕ್ತ ಉಚ್ಯತೇ ..

ಕರ್ಮಸರ್ವತ್ರ ಆದಿಷ್ಟಂ ನ ಜಾನಾಮಿ ಚ ಕಿಂಚನ .

ಕರ್ಮ ಬ್ರಹ್ಮ ವಿಜಾನಾತಿ ಜೀವನ್ಮುಕ್ತಃ ಸ ಉಚ್ಯತೇ .. 9..

ಯಃ ಆದಿಷ್ಟಂ ವಿಧ್ಯುಕ್ತಂ ಕರ್ಮ ನ ಜಾನಾತಿ ಕರ್ತೃತ್ವಾರೋಪೇಣ ಕರ್ಮನ
ಕರೋತೀತ್ಯರ್ಥಃ .ಅತ ಏವ ಕರ್ಮ ಬ್ರಹ್ಮಸ್ವರೂಪಮೇವೇತಿ
ವಿಜಾನಾತಿ ಸಃ ಜೀವನ್ಮುಕ್ತಃ ..
ಚಿನ್ಮಯಂ ವ್ಯಾಪಿತಂ ಸರ್ವಮಾಕಾಶಂ ಜಗದೀಶ್ವರಂ .

ಸಹಿತಂ (ಸಂಸ್ಥಿತಂ -ಖ)ಸರ್ವಭೂತಾನಾಂ ಜೀವನ್ಮುಕ್ತಃ ಸ ಉಚ್ಯತೇ .. 10..

ಯಃಜಗದೀಶ್ವರಂಚಿತ್ಸ್ವರೂಪಮಿತ್ಯಾಕಾಶವ್ಯಾಪಿನಮಿತಿಸರ್ವಭೂತಸಹಿತಮಿತ್ಯಪಿ

ಜೀವನ್ಮುಕ್ತಿ ಗೀತಾ

ಜಾನಾತಿ ಸಃ ಜೀವನ್ಮುಕ್ತ ಉಚ್ಯತೇ ..

ಅನಾದಿವರ್ತಿ ಭೂತಾನಾಂ (ಅನಾದ್ಯ ವ್ಯಕ್ತಭೂತಾನಾಂ - ಖ) ಜೀವಃ ಶಿವೋ ನ
ಹನ್ಯತೇ .

ನಿರ್ವೈರಃ ಸರ್ವಭೂತೇಷು (ಸರ್ವಭೂತಾನಾಂ -ಖ)ಜೀವನ್ಮುಕ್ತಃ ಸಉಚ್ಯತೇ .. 11..
ಸರ್ವೇಷು ಭೂತೇಷುಯಃಅನಾದಿಃ ಜೀವಃ ಸಃ ಶಿವಏವ .ಅತಏವಸಃ ನಹನ್ಯತೇ
.

ಅತಃ ಸರ್ವೇಷು ಭೂತೇಷು ನಿರ್ವೈರೋ ಯಃ ಜೀವನ್ಮುಕ್ತ ಉಚ್ಯತೇ ..

ಆತ್ಮಾ ಗುರುಸ್ತ್ವಂ ವಿಶ್ವಂ (ಗುರುಸ್ತ್ವದ್ವಿಶ್ವಂ)ಚ ಚಿದಾಕಾಶೋ ನ ಲಿಪ್ಯತೇ .

ಗತಾಗತಂ (ಯತಾಗತಃ -ಖ)ದ್ವಯೋರ್ನಾಸ್ತಿ ಜೀವನ್ಮುಕ್ತಃ ಸ ಉಚ್ಯತೇ .. 12..

ಯಃ ಗುರುಃ ಆತ್ಮಾ ಸಃ ತ್ವಂ ಏವ .ಸ ಏವ ನಿರ್ಲಿಪ್ತಃ ಚಿದಾಕಾಶಃ . ತದ್ ಏವ
ಸರ್ವಂ .ಅತ ಏವ ತಸ್ಯ ಗತಾಗತಂ ಗತಮಾಗತಮಾಗತಂ ಗತಂ ವಾ ನ ವಿದ್ಯತೇ .

ಏವಂಯಃ ಆತ್ಮಾನಂ ಸಃ ಜೀವನ್ಮುಕ್ತ ಇತ್ಯುಚ್ಯತೇ ..

ಗರ್ಭ (ಅಂತರ್ -ಖ)ಧ್ಯಾನೇನ ಪಶ್ಯಂತಿ ಜ್ಞಾನೀನಾಂ ಮನಉಚ್ಯತೇ .

ಸೋಽಹಂ ಮನೋ ವಿಲೀಯಂತೇ ಜೀವನ್ಮುಕ್ತಃ ಸ ಉಚ್ಯತೇ .. 13..

ಗರ್ಭಧ್ಯಾನೇನ ಅಂತರ್ಧ್ಯಾನೇನ ಇತ್ಯರ್ಥಃ . ಏತಾದೃಶಧ್ಯಾನೇನ ಜ್ಞಾನಿನಃ
ಯತ್ಪಶ್ಯಂತಿ
ತದೇವ ಜ್ಞಾನಿನಾಂ ಮನ ಉಚ್ಯತೇ . ಇದಮೇವ ಸೋಽಹಂ ಮನಃ .

ಏತಾದೃಶಮನೋವಿಶಿಷ್ಟಾಃ
ಜ್ಞಾನಿನಃ .ಚಿದಾಕಾಶ ಇತ್ಯನುವರ್ತತೇ . ತತ್ರ ವಿಲೀಯಂತೇ . ತೇ ತತ್ರ ವಿಲಯಂ
ಯಾಂತೀತ್ಯರ್ಥಃ .ಏವಂ ಸ್ಥಿತಸ್ಯ ಆತ್ಮತತ್ತ್ವಸ್ಯ ಜ್ಞಾನೀತ್ಯನುವರ್ತತೇ .

ಸಃ ಜೀವನ್ಮುಕ್ತ ಇತ್ಯುಚ್ಯತೇ ..

ಊರ್ಧ್ವಧ್ಯಾನೇನ ಪಶ್ಯಂತಿ ವಿಜ್ಞಾನಂ ಮನಉಚ್ಯತೇ .

ಶೂನ್ಯಂ ಲಯಂ ಚ ವಿಲಯಂ ಜೀವನ್ಮುಕ್ತಃ ಸ ಉಚ್ಯತೇ .. 14..

ಜ್ಞಾನಿನಃಊರ್ಧ್ವಧ್ಯಾನೇನ ಸಮಾಧಿನಾಯತ್ಪಶ್ಯಂತಿ ತದ್ವಿಜ್ಞಾನಂ .ತತ್ತೇಷಾಂಮನ
ಉಚ್ಯತೇ . ತದೇವ ಶೂನ್ಯಂ ಲಯಂ . ತದೇವ ವಿಜ್ಞಾನಂ . ತಥಾತ್ಮಜ್ಞಾನ್ಯಾತ್ಮಾನಂ
ಜಾನಾತಿ
ಯಃ ಸಃ ಜೀವನ್ಮುಕ್ತ ಉಚ್ಯತೇ ..

ಅಭ್ಯಾಸೇ (ಆಭಾಷೇ -ಖ) ರಮತೇ ನಿತ್ಯಂ ಮನೋ ಧ್ಯಾನಲಯಂ ಗತಂ .

ಬಂಧಮೋಕ್ಷದ್ವಯಂ ನಾಸ್ತಿ ಜೀವನ್ಮುಕ್ತಃ ಸ ಉಚ್ಯತೇ .. 15..

ಯಸ್ಯ ಜ್ಞಾನಿನಃ ಮನಃ ನಿತ್ಯಮಭ್ಯಾಸೇ ಶ್ರವಣಮನನನಿದಿಧ್ಯಾಸನಾಖ್ಯತಪಸಿ
ರಮತೇ ಕ್ರೀಡತಿ .ಯಸ್ಯ ಮನಃ ಧ್ಯಾನಲಯಂ ಧ್ಹ್ಯಾನೇ ಲಯಂ ಗತಂ;ಯಸ್ಯ
ಬಂಧಮೋಕ್ಷದ್ವಂದ್ವಂ ನಾಸ್ತಿ ಸಃ ಜಿವನ್ಮುಕ್ತ ಉಚ್ಯತೇ ..

ಏಕಕೀ ರಮತೇ ನಿತ್ಯಂ ಸ್ವಭಾವಗುಣವರ್ಜಿತಂ .

ಬ್ರಹ್ಮಜ್ಞಾನರಸಾಸ್ವಾದೀ (ರಸಾಸ್ವಾದೋ -ಖ)ಜೀವನ್ಮುಕ್ತಃ ಸ ಉಚ್ಯತೇ .. 16..

ಯಸ್ಯ ಜ್ಞಾನಿನಃ ಮನಃ ಇತ್ಯನುವರ್ತತೇ .ನಿತ್ಯಂ ಸ್ವಭಾವಗುಣವರ್ಜಿತಂ
ಪ್ರಕೃತಿ ಗುಣಾತೀತಂ,ಸಃ ಜ್ಞಾನೀ ಏಕಾಕೀ ರಮತೇ ಆತ್ಮನ್ಯೇವ ಕ್ರೀಡತಿ .

ಬ್ರಹ್ಮಜ್ಞಾನರಸಾಸ್ವಾದೀ ಬ್ರಹ್ಮಾಖ್ಯಜ್ಞಾನರಸಾಸ್ವಾದೀ ಸಃ ಜೀವನ್ಮುಕ್ತ ಇತ್ಯುಚ್ಯತೇ ..

ಹೃದಿ ಧ್ಯಾನೇನ ಪಶ್ಯಂತಿ ಪ್ರಕಾಶಂ ಕ್ರಿಯತೇ ಮನಃ .
ಸೋಽಹಂ ಹಂಸೇತಿ ಪಶ್ಯಂತಿ ಜೀವನ್ಮುಕ್ತಃ ಸ ಉಚ್ಯತೇ .. 17..

ಯೇ ಜ್ಞಾನಿನಃ ಹೃದಿ ಧ್ಯಾನೇನ ಪ್ರಕಾಶಂ ಪಶ್ಯಂತಿ ತೈಃ ಮನಃ ಕ್ರಿಯತೇ ತೇಷಾಂ
ಮನೋಽಭಿವ್ಯಕ್ತಂ ಭವತೀತಿಯಾವತ್ . ತದಾ ತೇ ಸೋಽಹಂ ಹಂಸಃ ಇತಿ ಪಶ್ಯಂತಿ
.

ಏವಮಾತ್ಮತತ್ತ್ವಂ ಪಶ್ಯನ್ ಜೀವನ್ಮುಕ್ತ ಇತ್ಯುಚ್ಯತೇ ..

ಶಿವಶಕ್ತಿಸಮಾತ್ಮಾನಂ ಪಿಂಡಬ್ರಹ್ಮಾಂಡಂ (ಶಿವಶಕ್ತಿರ್ಮಮಾತ್ಮಾನೋ ಪಿಂಡನಿ
ಬ್ರಹ್ಮಾಂಡಂ -ಖ)ಏವ ಚ .

ಚಿದಾಕಾಶಂ ಹೃದಂ ಮೋಹಂ (ಕೃತಂ ಸೋಽಹಂ -ಖ) ಜೀವನ್ಮುಕ್ತಃ ಸ ಉಚ್ಯತೇ ..

18..

ಜ್ಞಾನಿನಃ ಶಿವಶಕ್ತಿಸಮಾತ್ಮಾನಂ ಶಿವಶಕ್ತಿಸಮಃ ಯಃ ಆತ್ಮಾ ತಮಾತ್ಮಾನಂ
ಮಹಾತ್ಮಾನಂ .ಪಿಂಡಃ ಶಾರೀರಂ . ತೇನ ಸಹಿತಂ ಬ್ರಹ್ಮಾಂಡಂ ಹೃದಂ ಹೃತ್ಸ್ಥಂ
ಬಂಧಕಂಮೋಹಂ ಚ ಚಿದಾಕಾಶಮಿತಿ ಚೈತನ್ಯಮೇವ ಪಶ್ಯಂತಿ,ಯ
ಏವಮಾತ್ಮತತ್ತ್ವಜ್ಞಾನೀ ಸಃ ಜೀವನ್ಮುಕ್ತ ಇತ್ಯುಚ್ಯತೇ ..

ಜಾಗ್ರತ್ಸ್ವಪ್ನಸುಷುಪ್ತಿಂ ಚ ತುರೀಯಾವಸ್ಥಿತಂ ಸದಾ .

ಸೋಽಹಂ ಮನೋ ವಿಲೀಯೇತ (ವಿಲೀಯತೇ - ಖ) ಜೀವನ್ಮುಕ್ತಃ ಸ ಉಚ್ಯತೇ ..

19..

ಯಸ್ಯ ಜ್ಞಾನಿನಃ ಸೋಽಹಂ ಮನಃ ಸೋಽಹಮಿತಿ ಧ್ಯಾನೈಕಾಪರಂ ಮನಃ
ಜಾಗ್ರತ್ಸ್ವಪ್ನಸುಷುಪ್ತಿಮತೀತ್ಯ ಸದಾ ತುರೀಯಾವಸ್ಥಿತಂ ಸಚ್ಚಿದಾಕಾಶಪರಮಾತ್ಮನಿ
ವಿಲೀಯೇತ ಸಃ ಜ್ಞಾನೀ ಜೀವನ್ಮುಕ್ತ ಇತ್ಯುಚ್ಯತೇ ..

ಸೋಽಹಂ ಸ್ಥಿತಂ ಜ್ಞಾನಮಿದಂ ಸೂತ್ರೇಷು ಮಣಿವತ್ಪರಂ (ಜ್ಯೋತಿರೂಪಂ
ನಿರ್ಮಲಂ -ಖ ಸೂತ್ರಮಭಿತಉತ್ತರಂ - ಗ).
ಸೋಽಹಂ ಬ್ರಹ್ಮ ನಿರಾಕಾರಂ ಜೀವನ್ಮುಕ್ತಃ ಸ ಉಚ್ಯತೇ .. 20..

ಇದಂ ಸೋಽಹಂ ಸ್ಥಿತಂ ಜ್ಞಾನಂ ಸೂತ್ರೇಷು ಮಣಿವಚ್ಚಿದಾಕಾಶೇ ಸ್ಥಿತಮಿತ್ಯನ್ವಯಃ .
ಸೋಽಹಂ ಪರಂ ಬ್ರಹ್ಮ ನಿರಾಕಾರಂ .ಏವಮಾತ್ಮಜ್ಞಾನೀ ಯಃ ಸಃ
ಜೀವನ್ಮುಕ್ತ ಇತ್ಯುಚ್ಯತೇ ..

ಮನ ಏವಮನುಷ್ಯಾಣಾಂ ಭೇದಾಭೇದಸ್ಯ ಕಾರಣಂ .

ವಿಕಲ್ಪನೈವ ಸಂಕಲ್ಪಂ (ಸಂಕಲ್ಪೋ -ಖ)ಜೀವನ್ಮುಕ್ತಃ ಸ ಉಚ್ಯತೇ .. 21..

ವಿಕಲ್ಪನಾ ಇದಮಿತ್ಥಮೇವೇತ್ಯಾದಿ ತತ್ತ್ವವಿರುದ್ಧಾ ಕಲ್ಪನಾ ಸ ಏವ ಸಂಕಲ್ಪ ಇತಿ
ಪ್ರಸಿದ್ಧಃ . ತದೇವ ಮನೋರೂಪಂ ಸನ್ಮನುಷ್ಯಾನಾಮಹಂ ಮಮೇತ್ಯಾದಿ
ಭೇದಾಭೇದವ್ಯವಹಾರಕಾರಣಂ .ಏವಂಯೋ ಜಾನಾತಿ ಜ್ಞಾನಫಲಂ ಚ
ಸಂಕಲ್ಪರಾಹಿತ್ಯಂ ತಥಾ ಚಯಃ ಸರ್ವಥಾ ಸಂಕಲ್ಪರಹಿತಃ .
ಸಃ ಜೀವನ್ಮುಕ್ತ ಇತ್ಯುಚ್ಯತೇ ..

ಮನಏವವಿದುಃ ಪ್ರಾಜ್ಞಾಃ ಸಿದ್ಧಸಿದ್ಧಾಂತ (ವಿದುಃಪ್ರಾಜ್ಞಾಸಿದ್ಧಸಿದ್ಧಾಂತ -ಖ)ಏವಚ
.

ಯದಾ (ಸದಾ - ಕ)ದೃಢಂ ತದಾಮೋಕ್ಷೋ (ಮೋಕ್ಷ -ಖ)ಜೀವನ್ಮುಕ್ತಃ ಸಉಚ್ಯತೇ
.. 22..

ಯತ್ಪ್ರಾಜ್ಞಾಃ ಜ್ಞಾನಿನಃ ವಿದುಃ ಕಿಮಿತಿ .ಯದಾ ಮನಃ ಸದಾ ದೃಢಂ ಭವತಿ ತದೈವ
ಮೋಕ್ಷ ಇತಿ .ಸ ಏವ ಚ ಸಿದ್ಧಸಿದ್ಧಾಂತಃ .ಯಏವಂ ಸಿದ್ಧಾಂತಂ
ವೇದ ಸಃ ಜೀವನ್ಮುಕ್ತ ಉಚ್ಯತೇ ..

ಯೋಗಾಭ್ಯಾಸೀ ಮನಃ ಶ್ರೇಷ್ಠೋಽನ್ತಸ್ತ್ಯಾಗೀ ಬಹಿರ್ಜಡಃ .
ಅಂತಸ್ತ್ಯಾಗೀ ಬಹಿಸ್ತ್ಯಾಗೀ ಜೀವನ್ಮುಕ್ತಃ ಸ ಉಚ್ಯತೇ .. 23..

ಯೋಯೋಯೋಗಾಭ್ಯಾಸೀಯೋಗಮಭ್ಯಸತಿ ಸ ಸೋ ಮನಃ ಶ್ರೇಷ್ಠಃ ಮನಸಾ
ಶ್ರೇಷ್ಠಃ .
ಏವಂ ವಿಧೋಽಯಮಂತಸ್ತ್ಯಾಗೀ ಅಂತಸ್ಥಂ ಸರ್ವಮಪಿಮಾಯಾಸಂಭೂತಂ
ತ್ಯಜತೀತ್ಯಂತಸ್ತ್ಯಾಗೀ .ಅತ ಏವ ಸಃ ಬಹಿಃ ಜಡವದಾಚರತಿ .ಏವಂ ಚ
ಸೋಽನ್ತಸ್ತ್ಯಾಗೀ ಬಹಿಸ್ತ್ಯಾಗೀ ಚ .ಸ ಏವ ಜೀವನ್ಮುಕ್ತ ಇತ್ಯುಚ್ಯತೇ ..

ಇತಿ ವೇದಾಂತಕೇಸರಿಣಾ ಶ್ರೀದತ್ತಾತ್ರೇಯ ವಿರಚಿತಾ ಜೀವನ್ಮುಕ್ತಗೀತಾ ಸಮಾಪ್ತಾ
..

ಇತಿ ಶ್ರೀಜಯಚಾಮರಾಜೇಂದ್ರವಿರಚಿತಾ ಜೀವನ್ಮುಕ್ತಗೀತಾವ್ಯಾಖ್ಯಾ ಸಮಾಪ್ತಾ ..
Encoded by Sovarel Vlad vlad.sovarel at yahoo.com

There are three sources used for the text.

Variation in them is marked in parenthesis above as footnote

source with ka, kha, ga, gha marking:

ಕ – which seems to be the oldest version, along with a sanskrit

commentary by Mysore Jayacamarajendra (see the colofon);

ಖ – Satcakra, collection of gitas, bengali script, with some

different readings and reduplication of some consonants,

ಗ – a edition in Bengali from Vidyaratna by Kaliprasana Bhattacarya

ಘ – collection of gitas, bengali script.

This text is part of a volume of “Bibliotheca Indica, Romanian

review, dedicated to Rishi Dattatreya as sanskrit source for

“Works of Dattatreya foreword, introduction and translation

(from Sanskrit to Romanian) by Vlad Sovarel, book published

by Herald Publishing House, Bucharest, Romania.

The “sanskrit source contains:

- Avadhuta Upanishad, attributed to Dattatreya; encoded by Vlad Sovarel

- Avadhuta Gita, attributed to Dattatreya, known also as Datta Gita;

encoded by Vlad Sovarel

- Darshana Upanishad, attributed to Dattatreya; encoded by Vlad Sovarel

- Dattatreya Dhyana

- Dattatreya Stotra, attributed to Narada, from Narada Purana

- Dattatreya Tantra, attributed to Dattatreya;

- Dattatreya Upanishad, attributed to Dattatreya;

- Jivanmukti Gita, attributed to Dattatreya, along with a sanskrit

commentary; encoded by Vlad Sovarel

- Tripura Rahasya, attributed to Haritayana;

- Yoga Shastra, attributed to Dattatreya; encoded by Vlad Sovarel

jIvanmukti gItA

